
Kjak

HUXA-Fólkafloksung
dómur er hart ímóti 
ætlan hjá Johan Dahl, 
landsstýrismanni at 
nokta ungum undir 18 ár 
at arbeiða í sølubúðum. 
Landsins hægstu mugu 
ikki ræðast arbeiði.

Johan Dahl, lands
stýrismaður hevur ætl
anir um, at ung undir 18 
ár við lóg skulu bannast 
at arbeiða einsamøll í 
kiosk, grillbarrum ella 
handlum.

Fólkafloksungdómur 
HUXA vil upp á tað 
harðarsta mótmæli hesi 
ætlan.

Tað eru mong ung, 
sum vinna sær nøkur 
oyru við at arbeiða 
nakrar tímar við síðun 
av skúlanum. Fyri tey 
ungu er hetta ikki bert 
peningur, men ein gev
andi menning, sum kem

ur til góða seinni. Ikki 
minst læra ung at taka 
ábyrgd.

Gevur tú okkum ungu 
ábyrgd, so vaksa vit við 
uppgávuni. Johan Dahl 
ynskir at við lóg at loysa 
ung frá ábyrgd og tað 
førir til ábyrgdarloysi.

Vit skilja ikki hví 
henda lóg skal gerðast. 
Vit kenna ongan, sum 
bara tí viðkomandi er 
undir 18. hevur tikið 
skaða  at arbeiða. Land
sins hægstu mugu ikki 
ræðast arbeiði.

Vit kenna tað bara 
mennandi og gevandi 
at fáa samband við ar
beiðsmarknaðin á ung
um árum.

Vit vóna at bæði 
løgting og landsstýri 
siga nei til ætlanina.

Sjálvandi 
skulu ung hava 
møguleika 
at arbeiða

HUXA-Fólkafloksungdómur

Táið Gud gevur upp
Óli Nicodemussen

Í 2.Pætursbrævið   kap 2 
vers 14 lesa vit um slík sum 
hava  ”eyguni full av hori og 
eru hvíluleys í synd”.....ikki  
bert eru tey ómettandi í síni 
seksuellu tráan, men tey fáa 
ikki rættiliga notið hana 
heldur, tí at tey eru ”hvíluleys 
í synd”(gr.txt)

Hví?  tí at syndin mettar 
ikki, og friður Guds hvílir 
heldur ikki yvir henni. 
”...heidningarnir liva í tóm­
leika sinnis síns. Tí teir eru 
blindaðir í hugsan síni og 
gjørdir lívi Guds  fremm­
andir. Hetta stendst av 
vankunnleikanum, sum 
teir liva í, av tí at hjarta 
teirra er forherðað. Teir 
hava jú  kensluleysir givið 
seg upp til skammloysi, so 
teir í havisjúku dríva alla 
óreinsku.....” Efesus 4:17 - 19

Vit hava júst verið vitni til 
eina skrúðgongu í Tórshavn 
hjá sodomittum og teirra 
sympatisørum, og hvat æt 
so  skrúgongan? jú, PRIDE, 
STOLTLEIKI, og hví man hon 
eita tað?

Hjá Esaias lesa vit í kap. 3:9 
”Andlitsbragd teirra talar – 
og vitnar ímóti teimum, og 
sum fólkið í Sodoma tosa 
tey opinlýst um synd sína, 
tey dylja hana ikki. Vei sálum 
teirra, tey stoyta sær sjálvum 
í vanlukku!”

At homoseksuel eru 
syndarar, og ikki liva upp til 
Guds standard, er ikki nakað 
forgjørt í - eingin av okkum 
livir  upp til Guds standard. 
Men tað, sum ger hesa synd
ina so øðrvísi enn aðrar 
syndir (eisini aðrar seksu
ellar syndir) er, at nú er tað 
ikki  bara satan, ið freistar, 
og arvasyndin, sum ger vart 
við seg, men her er tað Gud 
sjálvur, sum blakar frá sær 
og  gevur menniskjuni upp 
til teirra egna villfarilsi – 
Hann tekur hondina undan 

teimum, og letur tey søkka 
undir teirra egnu vekt, og har 
er botnloysi....

Tað, sum ger, at menniskja 
í heila tikið er ført fyri at 
umvenda seg er, at Heilagi 
Andin virkar í teimum 
eina  ”sorg til umvending....
sorg eftir sinnalagi Guds” (2.
Kor 7:9) soleiðis, at menniskja 
vendir sær frá síni synd og 
til Kristus Jesus. Tað kemur 
meiri enn so fyri, at einstakir 
kynsvillingar, sum syrgja um 
sína synd, koma til trúgv og 
blíva frelstir -   Gud ”unnir 
teimum umvending, so tey 
koma at kenna sannleikan” (2. 
Tim 2:25).

Men táið syndarin er 
komin so langt út, at hann 
ikki bara er líkaglaður um 
sína synd, men beinleiðis 
stoltur av henni, so mugu 
vit bara konstantera, at Gud 
hevur givið syndaran upp til 
sín egna undirgang. Enn eru 
vit ikki komin hartil, at Gud 
hevur givið Føroyar sum 
tjóð upp, men vit slíta uppá 
Hansara langmóð við ikki 
sum tjóð at taka frástøðu frá 
tiltøkum har, ið sodomittar 
og teirra viðhaldsmenn gera 
vart við sín stoltleika yvir at 
standa Gudi ímóti.......

PRIDE ! vorðið sum stolt
leiki, at  ”seta heiður sín í 
skomm sína,” Filippi 3:19  

”Tí vreiði Guds verður 
opinberað av Himli yvir alt 
gudloysi og alla órættvísi 
menniskja, sum við órættvísi 
kúga  sannleikan.  Tað, sum 
vitast kann um Gud, liggur 
teimum jú opið; Gud hevur 
gjørt teimum tað opin­
bert.  Ósjónliga vera Hans­
ara, bæði æviga kraft og 
guddómleiki Hansara, sæst 
frá skapan heimsins; tað 
skilst av  verkum Hansara; 
tey hava tí onga avsakan. Tí 
hóast tey kendu Gud, ærdu 
tey Hann ikki sum Gud og 

takkaðu Honum ikki, men 
vórðu fáfongd í hugsanum 
sínum, og í dárahjarta teirra 
gjørdist myrkt.  Meðan tey 
róstu sær av at vera vís, 
vórðu tey dárar    og skiftu 
dýrd hins ódeyðiliga Guds 
um við mynd, ið líktist deyði­
ligum menniskja og fugl­
um, fýrføttum dýrum  og 
skriðdýrum.  Tí gav Gud tey 
eisini upp í hjartans lystir 
teirra til óreinsku, til at van­
æra likam síni hvørt við 
øðrum.  Tey høvdu jú skift 
sannleika Guds um við lygn og 
ærdu og dýrkaðu skapningin 
fram um skaparan, Hann, 
sum hálovaður er í allar ævir. 
Amen. Tí gav Gud tey upp til 
vanærandi lystir: Kvinnur 
teirra skiftu hin náttúrliga 
umgangin um við tann, sum 
er ímóti náttúruni; og somu­
leiðis hildu eisini menninir 
uppat við hinum náttúrliga 
umganginum við kvinnuna 
og brendu í lysti sínum hvør 
eftir øðrum, so at menn drivu 
skemdarverk við monnum 
– og fingu á sær sjálvum 
lønina fyri villu sína –  sum 
rætt var.  Og sum tey hildu 
tað einki vera vert at hava 
kunnskapin um Gud, so gav 
eisini Gud tey upp til sinni, ið 
einki  er vert, til at gera tað, 
sum ósømiligt er : – fylt upp 
av alskyns órættvísi, ilsku, 
havisjúku, óndskapi; tey eru 
full av øvund, morði, klandri, 
sviki, rangvørgum sinni;  tey 
eru oyrnatutl, baktalarar, 
gudhatarar, yvirgangs­
kroppar, hugmóðig, geip­
arar, duga væl at finna upp 
ilt, foreldrum ólýðin, skilaleys, 
trúleys, kærleiksleys, mis­
kunnarleys.   [...síðsta versið 
er um viðhaldsfólkið hjá 
sodomittunum...] 

Og tóat tey kenna rættvísa 
dóm Guds, at tey, sum slíkt 
gera, eru deyðasek, gera tey 
tað kortini ikki bert,  men 

halda eisini við teimum, sum 
gera tað.” (Róm 1:18 - 1:32)

Í Rómbrævinum kap. 1 
frá vers 18-19 síggja vit ein 
niðurgangandi spiral, sum 
byrjar við, at menniskjuni 
uppgeva  kunnskapin um 
SKAPARAN og kúga tann 
sannleikan, sum tey hóast 
alt kenna um Hann, og 
síðan endar tað við, at 
Gud gevur menniskjuni upp, 
og tá er einki, sum heldur 
aftur - menniskjuni fara at 
rokna seg millum dýrini, og 
síðani fella tey niður um tey 
- er tað ikki nokk so sigandi, 
at sodomittarnir, sum royna 
at argumentera fyri at 
kynsvillan  hjá teimum er 
”náttúrlig”, vísa til at hetta 
forfallið finst millum dýrini 
eisini..

Fer so Gud at døma før
oysku tjóðina fyri hennara 
góðtøku av homoseksu
elliteti?

Nei!, tað at Gud er í ferð 
við at lata homoseksualitet 
verða góðtiknan sum 
normalan, ER GUDS DÓMUR 
yvir eina tjóð,  sum er í ferð 
við at vraka kunnskapin um 
Hann, sum skapti menniskja 
í Síni mynd, og í staðinfyri 
rokna seg at vera komnan av 
dýrunum.......

Vit eru ikki komin so langt 
enn, at tað ikki vendist, men 
um darwinistar framvegis 
og áhaldandi sleppa at plága 
prædikustólarnar í føroysku 
samkomunum, so verður tað 
neyvan meiri enn eitt til tvey 
ættarlig inntil sodomittarnir 
standa har eisini og læra sítt 
”evangelium”

Mín útpurring til sam
komuleiðslurnar í Føroy
um: »Vakna, tú, ið svevur, og 
rís upp frá hinum deyðu, so 
skal Kristus lýsa tær!« (Efesus 
5:14) 

Alment innlit verjir tann óseka

Hallur av Rana
formaður
Vegna Ung fyri Miðflokkin

Útvarpið kundi 31. mai upp
lýsa, at samgongan arbeiðir 
við at skerja møguleikan fyri 
almennum innliti í setanar
viðurskifti hjá einstaklingum, 
sum starvast hjá tí almenna

Hetta eru einki minni 
enn skelkandi tíðindi. Um 
hendan skerjan av gjøgnum
skygni er eindømi í tí, sum 

vit kalla demokratiska vest
urheiminum, er ringt at 
siga. Men ringt er at koma 
uttanum, at hetta minnir 
mest um framferðarháttir hjá 
ódemokratiskum stjórnum, 
ið vilja skerja gjøgnumskygni 
og opinleika og hava okkurt 
at goyma fyri fólkinum.

Lógin um alment innlit er 

til fyri at hjálpa øllum pørt
um uttan tí, sum er sekur.

Lógin verjir tann, ið fær 
arbeiðið og sum kann vísa 
á, at alt fór rætt fram. Lógin 
verjir tann, ið ikki fær arbeiði 
og sum kann vísa á, at okkurt 
skeivt er farið fram. Og lógin 
verjir setunarmyndugleikan, 
ið kann vísa á, at røttu 

mannagongdirnar eru fylgd
ar.

Men lógin verjir ikki tann, 
ið ynskir at skúgva lógir og 
reglir til viks. Lógin verjir ikki 
tann, ið ynskir at føra familju- 
og vinarpolitikk. Og lógin 
verjir ikki tann, ið ynskir frið 
fyri tí vakna eyganum hjá 
fjóðra statsvaldinum.

Og man tað ikki vera har, 
trupulleikin er? Tað er ongin 
loyna, at framstandandi 
politikarar fingu nógvar 
ákoyringar fyri einum góðum 
ári síðani fyri ikki at hava 
fylgt røttum mannagongdum 
í einari starvssetan. Er hetta 
takk fyri síðst?

Vit í ”Ung fyri Miðflokkin” 

ynskja staðiliga at mótmæla 
hesum uppskoti. Vit hava 
heitt á móðirflokkin at taka 
frástøðu frá tí, og vit heita á 
samgonguna um at sleppa 
hesi ætlan, ið vit meta er eitt 
illa fjalt álop á fjølmiðlarnar. 
Ongin hevur nakað at óttast, 
um alt fer rætt fram.


